
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৬
দারােগার দপ্তর, ২০২ সংখ্যা।




 আ। তবে বুঝি ঐ ঔষধে দন্তরোগ একেবারে আরোগ্য হয় না?

 ডা। দন্তরোগ প্রায়ই একবারে যায় না। কেবল কিছু দিনের মত ভাল হয়, আর তদ্ভিন্ন ঐ ঔষধ ব্যবহার করিলে তৎক্ষণাৎ যাতনার লাঘব হয়।

 আমি তখন ঐ বিষয়ে আর কোন কথা না বলিয়া জিজ্ঞাসা করিলাম, “শক্তিবাবুর সহিত আপনার বড় সদ্ভাব বলিয়া আমি আগে তাঁহারই নিকট গিয়াছিলাম। তিনি যদি আপনাকে অনুরোধ না করিতেন, তাহা হইলে আমি যে কোথা হইতে ভিজিট সংগ্রহ করিতাম বলিতে পারি না। শক্তি বাবু বড় দয়ালু।”

 ডাক্তার বাবু আমার কথায় সায় দিয়া বলিলেন, “হাঁ, তিনি বাস্তবিক বড় দয়াবান। আর সেই জন্যই তাঁহার সহিত আমার এত আলাপ।”

 আ। শক্তি বাবুর দাদার স্বর্গলাভ হইয়াছে শুনিয়াছেন কি?

 ডা। হাঁ—শুনিয়াছি।

 আ। শুনিয়াছি, তাঁহার মৃতদেহের সৎকারের সময় না কি গোলযোগ হইয়াছিল?

 ডা। হাঁ—তাহাও শুনিয়াছি।

 আ। তবে কি সত্য সত্যই তিনি বিষ খাইয়া মারা পড়িয়াছেন?

 ডা। কেমন করিয়া জানিব! সরকারি ডাক্তার না কি তাঁহার পেটের ভিতর হইতে বিষ বাহির করিয়াছে?

				 এই পাতা শেষ সম্পাদিত হয়েছে ০৬:৪৭টার সময়, ৫ ফেব্রুয়ারি ২০২২ তারিখে।

